
[1-Qorti,

Rat l-imputazzjonijiet migjuba kontra Il-imputat Carmelo Mercieca
detentur tal-karta tal-identita bin-numru 245169 (M) billi huwa akkuzat
talli matul il-perjodu ta’” bejn 1-4 ta” Novembru 2011 u s-snin ta” qabel din
id-data, f'dawn il-Gzejjer, b’diversi atti maghmulin fi zminijiet differenti, li
jiksru l-istess dispozizzjoni tal-Ligi, u liema atti gew maghmula

b’rizoluzzjoni wahda:

1. Matul il-perjodu ta” bejn I-1 ta” Jannar 2011 u 1-4 ta” Novembru 2011,
ikkommetta serq ta’ diversi oggetti mill-fond bl-isem ta” Lor’s
Flowers, Flat 3, Triq is-Silla, Marsaskala, liema serq li huwa

kkwalifikat bil-lok, sar ghad-dannu ta” Theresa Calleja minn Balzan.



2. U aktar talli fl-istess perjodu ta’ zmien, lok wu cirkostanzi
volontarjament hassar, ghamel hsara jew gharraq hwejjeg haddiehor,
mobbli jew immobbli, u cioe’ ghamel hsara fir-residenza bl-isem
Lor’s Flowers, Flat 3, Triq is-Silla, Marsaskala, liema hsarat jeccedu I-
1,164.69 Euro ghad-dannu tal-istess Therese Calleja minn Balzan.

3. U aktar talli matul il-perjodu ta’ bejn Jannar 2010 u Jannar 2011
ikkometta serq ta” diversi oggetti mill-fond bl-isem ta” 2, Harruba
Court, Flat 6, Triq il-Bajja, Marsaskala liema serq li huwa kkwalifikat
bil-lok sar ghad-dannu ta” Joanne Galea minn Marsaskala.

4. U aktar talli fl-istess perjodu ta’ zmien, lok u cirkostanzi
volontarjament hassar, ghamel hsara jew gharraq hwejjeg haddiehor,
mobbli jew immobbli u cioe” ghamel hsara fir-residenza bl-isem ta’ 2,
Harruba Court, Flat 6, Triq il-Bajja, Marsaskala liema hsarat huma ta’
aktar minn 116.47 Euro ghad-dannu tal-istess Joanne Galea minn
Marsaskala.

5. U aktar talli matul il-perjodu ta’ bejn it-3 ta” Novembru 2011 u t-22 ta’
Novembru 2011 volontarjament hassar, ghamel hsara jew gharraq
hwejjeg haddiehor, mobbli jew immobbli u cioe” ghamel hsara fir-
residenza bl-isem ta” 1, Anchorage, Triq Patri Wistin Born,
Marsaskala liema hsarat ma jeccedux 1-116.47 ghad-dannu ta” Joseph
Grech u/jew David Grech minn Marsaskala.

6. U aktar talli f'xi zmien matul il-perjodu ta’ bejn 1-4 ta’ Novembru
2011 u s-snin ta’ gabel din id-data, ikkommetta serq ta’ diversi
oggetti mill-fond bl-isem ta” 19, Haven Lodge, Triq Luigi Apap, San
Giljan liema serq li huwa kkwalifikat bil-lok, sar ghad-dannu ta’
Concetta Ciaccattolo minn San Giljan.

7. U aktar talli fl-istess perjodu ta’” zmien, lok u cirkostanzi

volontarjament hassar, ghamel hsara jew gharraq hwejjeg haddiehor,



mobbli jew immobbli u cioe” ghamel hsara fir-residenza bl-isem ta’
19, Haben Lodge, Triq Luigi Apap, San Giljan, liema hsarat huma ta’
aktar minn 116.47 Euro ghad-dannu tal-istess Concetta Ciaccattolo
minn San Giljan.

8. U aktar talli f'xi zmien matul il-perjodu ta” bejn 1-4 ta” Novembru
2011 u s-snin ta’ gabel din id-data, ikkommetta serq ta’ diversi
oggetti mill-fond bl-isem ta” Medina Court A, Flat 4, Triq 1-Ikhal,
Marsaskala, liema serq li huwa kkwalifikat bil-valur u bil-lok, sar
ghad-dannu ta” Sander Bonello mis-Siggiewi.

9. U aktar talli fl-istess perjodu ta’ zmien, lok u cirkostanzi
volontarjament hassar, ghamel hsara jew gharraq hwejjeg haddiehor,
mobbli jew immobbli u cioe” ghamel hsara fir-residenza bl-isem ta’
Medina Court A, Flat 4, Triq l-Ikhal, Marsaskala, liema hsarat huma
ta’ aktar minn 116.47 Euro ghad-dannu ta’ Sander Bonello mis-

Siggiewi.

Ikkunsidrat:

Illi din il-kawza giet assenjata lil din il-Qorti kif preseduta b’digriet datat 30
ta” Gunju 2015 moghti mis-Sinjurija Tieghu I-Prim’Imbhallef.

Semghet, waqt is-seduta tal-lum, lill-imputat jammetti l-imputazzjonijiet
migjuba kontra tieghu u semghatu jikkonferma l-ammissjoni tieghu anke
wara li I-Qorti taghtu zmien jikkunsidra I-pozizzjoni tieghu.

Illi din il-Qorti osservat dak li jiddisponi 1-Artikolu 453 (1) tal-Kap. 9 tal-
Ligijiet ta” Malta, u cioe” wara li I-imputat wiegeb li huwa hati, din il-Qorti
wissietu b” mod l-aktar solenni fuq il-konsegwenzi legali ta’ dik it-twegiba
tieghu u tatu zmien xieraq sabiex jekk irid jerga” lura minnha u kien biss
wara li stagsietu ghat-tieni darba li I-Qorti ghaddiet sabiex taghti kaz din 1-
ammissjoni tieghu.



Illi ghalhekk fuq l-ammissjoni volontarja u nkondizzjonata ta’ l-istess
imputat, il-Qorti tiddikjara li m” ghandiex triq ohra salv li ssib lill-imputat
hati ta” I-imputazzjoni migjuba kontra tieghu.

Semghet s-sottomissjonijiet finali mill-Prosekuzzjoni u d-Difiza in kwantu
jirrigwarda l-piena fejn dawn qablu bejniethom dwar il-parametru li 1-Qorti
ghandha timxi maghhom fejn tidhol piena.

Ikkonsidrat

[I-Qorti thoss li f'dan il-kaz barra dak li tipprovdi l-ligi fejn tidhol piena,
hemm bzonn ta' gustizzja ta' rikonciljazzjoni. Dwar dan tkellem tant tajjeb
Papa Frangisku meta kien gieghed jindirizza lill-partecipanti tal-Konvenju
Nazzjonali tal-Kappillani tal-Habsijiet Taljani nhar I-Erbgha 23 ta' Ottubru
2013 "Dan l-ahhar tkellimtu dwar gustizzja ta’ rikonc¢iljazzjoni, imma anki
dwar gustizzja ta” tama, ta’ bibien miftuha, ta’ orizzonti. Din m’hix utopija,
nistghu naslu ghaliha. M’hix facli, ghax id-dghufijiet taghna qeghdin
kullimkien, it-tentazzjonijiet geghdin kullimkien, imma dejjem ghandna
nippruvaw."

Din il-Qorti dwar piena tirrileva u dan b’referenza ghas-sentenza moghtija
mill-Qorti tal-Appelli Kriminali fl-ismijiet Ir-Repubblika ta” Malta v. Rene’
sive Nazzareno Micallef moghtija fit-28 ta” Novembru 2006:

“Il-piena ghandha diversi skopijiet. Wiehed minnhom huwa sabiex jigi
ripristinat it-tessut socjali li jkun gie mcarrat bil-ghemil kriminali ta’ dak Ii
jkun. Taht dan l-aspett jassumu mportanza, fost affarijiet ohra, kemm ir-
rizarciment tad-dannu da parti tal-hati kif ukoll ir-riforma tal-istess hati. Skop
iehor tal-piena huwa dak li tigi protetta s-socjeta”. Dan l-iskop jitwettaq kemm
billi fil-kaz ta’ persuni li b’ghemilhom juru li huma ta’ minaccja ghas-socjeta”
dawn jinzammu inkarcerati u ghalhekk barra mic- cirkolazzjoni, kif ukoll billi,
fil-kaz ta’ reati gravi, is-sentenza tibghat messagg car li jservi ta’ deterrent
generali. 1I-Qrati ta’ gustizzja kriminali dejjem iridu jippruvaw isibu [-bilanc
qust bejn dawn u diversi skopijiet ohra tal-piena.”



Decide

Ghall-finijjiet ta” piena 1-Qorti hadet in konsiderazzjoni n-natura tar-reati li
bihom ged jigi akkuzat l-imputat u li gew minnu ammessi, il-fatt li 1-
imputat irregistra ammissjoni u ttiehdet inkonsiderazzjoni l-fedina penali
tieghu.

Ghalhekk, il-Qorti ged issib lill-imputat hati ta” 1-akkuzi dedotti fil-konfront
tieghu u tikkundannah ghal perijodu ta” tmintax (18)-il xahar prigunerija
izda, billi 1-Qorti hija tal-fehma 1i fic-cirkostanzi ta” dan il-kaz hemm lok i
tinghata sentenza sospiza a tenur ta’ 1- Artikolu 28(A)(1) tal-Kap.9 tal-
Ligijiet ta” Malta, tissospendi t-terminu ta’ tmintax (18)-il xahar prigunerija
ghal sentejn (2) b’effett mid-data ta” din is-sentenza.

A tenur ta’ 1-Artikolu 28(A)(4) tal-Kap. 9 tal-Ligijiet ta” Malta 1-Qorti spjegat
lill-imputat bi kliem car ir-responsabbilta tieghu taht 1-Artikolu 28B tal-Kap.
9 tal-Ligijiet ta” Malta jekk jikkommetti matul il-perijodu operattiv ta” din is-
sentenza sospiza, reat li ghalih hemm piena ta” prigunerija.

Dr Joseph Mifsud
Magistrat



